
EZITU TAL-PROCEDIMENTI
minn: Segretarjat Generali tal-Kunsill
lil: Delegazzjonijiet

Suggett: Konkluzjonijiet tal-Kunsill dwar il-partecipazzjoni demokratika inkluziva, u r-
reziljenza tas-socjeta u tal-komunita

Id-delegazzjonijiet isibu fl-anness il-konkluzjonijiet tal-Kunsill dwar il-partecipazzjoni demokratika
inkluziva, u r-reziljenza tas-so¢jeta u tal-komunita approvati mill-Kunsill (Affarijiet Generali) fit-13

ta' Ottubru 2026.

ANNESS

KONKLUZJONIJIET TAL-KUNSILL DWAR IL-PARTECIPAZZJONI DEMOKRATIKA
INKLUZIVA,
U R-REZILJENZA TAS-SOCJETA U TAL-KOMUNITA

IL-KUNSILL TAL-UNJONI EWROPEA,

FILWAQT LI JFAKKAR, kif stipulat fl-Artikolu 2 tat-Trattat dwar I-Unjoni Ewropea, li 1-Unjoni
hija msejsa fuq il-valuri tar-rispett ghad-dinjita tal-bniedem, il-liberta, id-demokrazija, 1-
ugwaljanza, l-istat tad-dritt u r-rispett ghad-drittijiet tal-bniedem, inkluz id-drittijiet ta' persuni li
jaghmlu parti minn minoranzi; u li dawn il-valuri huma komuni ghall-Istati Membri f'so¢jeta fejn
jipprevalu l-pluralizmu, in-nondiskriminazzjoni, it-tolleranza, il-gustizzja, is-solidarjeta u I-

ugwaljanza bejn in-nisa u l-irgiel;

WARA LI KKUNSIDRA I-Karta tad-Drittijiet Fundamentali tal-Unjoni Ewropea, u b'mod
partikolari 1-Artikoli 1, 10, 11, 12, 20, 21, 22, 23, 24, 25, 26, 39, 40 u 44 taghha.

FILWAQT LI JENFASIZZA 1i s-so¢jetajiet demokrati¢i huma sostnuti permezz ta' parte¢ipazzjoni

¢ivika attiva u involviment ta¢-¢ittadini, u fejn id-drittijiet fundamentali huma rrispettati u protetti.

FILWAQT LI JISSOTTOLINJA li d-demokrazija tista' tirnexxi biss bil-liberta tal-espressjoni u tal-

informazzjoni.

FILWAQT LI JENFASIZZA r-rwol kritiku tal-liberta u 1-pluralizmu tal-media fil-kontribut ghal
demokraziji li jiffunzjonaw tajjeb u FILWAQT LI JENFASIZZA 1i peress li l-istat tad-dritt u d-
demokrazija huma valuri li jsahhu lil xulxin, huwa essenzjali li 1-Istati Membri jaderixxu

strettament ma' standards robusti tal-istat tad-dritt.

FILWAQT LI JFAKKAR fil-konkluZjonijiet tal-Kunsill Ewropew tat-18 ta' Di¢cembru 2025' u tad-
19 ta' Marzu 20267 li enfasizzaw l-importanza li tissahhah ir-reziljenza demokratika tal-Ewropa u

enfasizzaw il-htiega li jigi approfondit l-involviment tac-¢ittadini.

1 EUCO 24/25, 18 ta' Dicembru 2025, ara il-punt 29 Il-glieda kontra d-dizinformazzjoni u
kontra I-manipulazzjoni tal-informazzjoni u interferenza minn barranin.
2 EUCO 1/26, 19 ta' Marzu 2026, ara il-punt 58 Tishih tar-reziljenza demokratika tal-Ewropa.

FILWAQT LI JFAKKAR fil-konkluzjonijiet tieghu dwar il-kontribut tal-edukazzjoni u t-tahrig
ghat-tishih tal-valuri komuni Ewropej u ¢-¢ittadinanza demokratika®; ir-reziljenza demokratika: is-
salvagwardja tal-processi elettorali minn interferenza barranija*; ir-rwol tal-ispazju ¢iviku fil-
protezzjoni u l-promozzjoni tad-drittijiet fundamentali fI-UE; ir-rwol strategiku tal-kultura, il-wirt
kulturali u x-xoghlijiet awdjovizivi biex jinzammu I-valuri Ewropej u r-reziljenza demokratika®; u t-

tishih u l-protezzjoni ta' dibattitu demokratiku hieles, miftuh u infurmat’.

FILWAQT LI JFAKKAR fir-Rakkomandazzjoni tal-Kummissjoni (UE) 2023/2836 tat-12 ta'
Di¢embru 2023 dwar il-promozzjoni tal-involviment u I-parte¢ipazzjoni effettiva ta¢-cCittadini u tal-

organizzazzjonijiet tas-socjeta civili fil-processi tat-tfassil tal-politika pubblika.

FILWAQT LIJILQA' I-Komunikazzjoni Kongunta mill-Kummissjoni u r-Rapprezentant Gholi
dwar it-Tarka Ewropea ghad-Demokrazija® u 1-Komunikazzjoni tal-Kummissjoni dwar I-Istrategija

tal-UE ghas-So¢jeta Civili’.

FILWAQT LI JILQA' l-istabbiliment ta¢-Centru Ewropew ghar-Reziljenza Demokratika (ECDR) fi
Frar 2026.

FILWAQT LI JINNOTA 1li dawn il-konkluZjonijiet jibnu fuq il-hidma tal-Presidenza Pollakka dwar
it-tishih tar-reziljenza demokratika tal-UE, tal-Presidenza Daniza dwar l-a¢cess ghal ahbarijiet
affidabbli bhala parti mit-Tarka Ewropea ghad-Demokrazija, u d-diskussjoni strutturata b'segwitu
ghat-Tarka Ewropea ghad-Demokrazija li saret matul il-Presidenza Ciprijotta'®.

FILWAQT LI JINNOTA wkoll ir-Rapport dwar is-sejbiet u r-rakkomandazzjonijiet tal-Kumitat
Specjali dwar it-Tarka Ewropea ghad-Demokrazija fil-Parlament Ewropew P10_TA (2026) 0286.

15738/23.

10119/24.

7388/23.

15814/25.

10533/24.

JOIN(2025) 791 final
COM(2025) 790 final

10 9605/26 (rapport tal-Presidenza).

FILWAQT LI JFAKKAR 1li dawn il-konkluzjonijiet huma minghajr pregudizzju ghan-negozjati

dwar il-Qafas Finanzjarju Pluriennali li jmiss.

1. JISHAQ li d-demokrazija, il-liberta u l-ugwaljanza, u l-istat tad-dritt, isahhu lil xulxin u li r-
rispett ghal dawn il-valuri huwa responsabbilta kondiviza tal-istituzzjonijiet tal-Unjoni u tal-

Istati Membri.

2. JIRRIKONOXXI I-kontribut ta' impenn ¢iviku wiesa' ghall-hajja demokratika u I-koezjoni
soc¢jali; JISSOTTOLINJA li d-demokrazija tehtieg il-partecipazzjoni attiva u inkluziva tac-
¢ittadini u r-rispett ghall-valuri komuni. IFAKKAR fir-rwol importanti li ghandu dritt effettiv

ta' petizzjoni fit-tishih tal-partecipazzjoni politika tac-¢ittadini.

3. JIRRIKONOXXI li I-fidu¢ja fl-istituzzjonijiet pubblici, fl-integrita tal-processi demokratici u
tal-ispazju tal-informazzjoni jsahhu lil xulxin u huma pedamenti tar-reziljenza demokratika u
dik tas-soc¢jeta; u JIRRIKONOXXI li I-kuntest geopolitiku attwali li ged jinbidel johloq sfidi
ghad-demokraziji taghna, li jistghu jaggravaw ir-radikalizzazzjoni u jnaqqgsu I-fiducja fl-

istituzzjonijiet u l-elezzjonijiet.

4. JISSOTTOLINJA fdan ir-rigward li l-eskluzjoni digitali flimkien mal-isfidi pprezentati mid-
dezerti tal-ahbarijiet, jistghu joholqu ostakli ghall-partecipazzjoni attiva u inkluziva fil-hajja

demokratika.

5. JENFASIZZA 1i I-manipulazzjoni tal-informazzjoni u l-interferenza minn barranin ifittxu li
jgibu l-firda fis-soc¢jeta, idghajfu I-fiducja fl-istituzzjonijiet demokratici, jimpedixxu dibattitu
demokratiku infurmat u jiskoraggixxu l-partecipazzjoni tac-cittadini fil-hajja demokratika billi
jfixklu 1-ambjent tal-informazzjoni, jimmanipulaw il-kontenut, jamplifikaw id-divizjoni u
jimminaw l-ilhuq ta' informazzjoni affidabbli u ta' media indipendenti u l-kapacita li jigu
skoperti. JISSOTTOLINJA 1i I-mizuri li jindirizzaw il-manipulazzjoni tal-informazzjoni u I-
interferenza minn barranin ghandhom ikunu proporzjonati, filwaqt li jissalvagwardaw il-

liberta tal-espressjoni, il-liberta tal-media, u d-dibattitu demokratiku.

6.  JINNOTA li l-uzu malizzjuz tal-intelligenza artifi¢jali, inkluz I-IA generattiva u d-deepfakes,
qed iwassal biex tinxtered id-dizinformazzjoni, f'tentattivi biex jigu mmirati persuni
f'sitwazzjonijiet vulnerabbli, u jiffacilita 1-holqgien, l-immirar u l-amplifikazzjoni ta' kontenut
qarrieqi, u b'hekk ikompli jimmina I-fidu¢ja fil-processi demokratici. IFAKKAR fil-htiega
partikolari li jigu Zgurati t-trasparenza u l-obbligu ta' rendikont tal-pjattaformi digitali, inkluz
il-Pjattaformi Online Kbar Hafna (VLOPs) u I-Magni tat-Tiftix Online Kbar Hafna
(VLOSES), it-trasparenza tar-reklamar politiku u l-indirizzar tal-kontenut iggenerat jew

immanipulat mill-IA filwaqt 1i jigu ssalvagwardati d-drittijiet fundamentali.

7. JIRRIKONOXXI li flimkien ma' sforzi usa' biex tigi appoggata l-partecipazzjoni ¢ivika,
hemm ukoll il-htiega ta' approc¢¢ preventiv biex jigu miggielda I-manipulazzjoni tal-
informazzjoni u l-interferenza minn barranin permezz ta' sensibilizzazzjoni, thejjija,
identifikazzjoni bikrija, appogg ghal ricerka indipendenti u verifika tal-fatti u 1-promozzjoni
ta' metodologiji u l-ahjar prattiki komuni, biex jigi zgurat li dawn l-isforzi ta' partecipazzjoni

¢ivika jkunu aktar vizibbli u effettivi.

8. JIRRIKONOXXI l-importanza kbira ghad-demokraziji taghna li jigi Zgurat li 1-Karta tad-
Drittijiet Fundamentali tigi applikata bis-shih u li jigu rrispettati bis-shih id-drittijiet
fundamentali; [IFAKKAR 1i I-liberta tal-espressjoni u tal-informazzjoni u l-liberta ta' ghaqda u
ta' assoc¢jazzjoni huma prerekwiziti vitali ghall-partecipazzjoni tac-cittadini fil-processi
demokrati¢i; u JAFFERMA MILL-GDID li I-istat tad-dritt huwa strumentali ghall-protezzjoni
ta' dawn id-drittijiet u I-libertajiet fundamentali.

9. JISHAQ fuq l-importanza ta' media hielsa, diversa u indipendenti bhala pilastri fundamentali
tar-reziljenza demokratika, li tippermetti lic-cittadini jaccessaw informazzjoni affidabbli,
1izommu lill-istituzzjonijiet responsabbli u jaghmlu ghazliet infurmati. F'dak il-kuntest,
JISSOTTOLINJA l-importanza tal-litterizmu fil-media, dak digitali u fl-informazzjoni biex
tigi vvalutata b'mod kritiku I-informazzjoni, jigu identifikati tekniki manipulattivi u jsiru

gudizzji infurmati dwar 1-affidabbilta tas-sorsi.

L-isfida tad-dizimpenn demokratiku

10.

1.

12.

13.

14.

15.

IFAKKAR li l-organizzazzjoni tal-elezzjonijiet u tas-sistemi elettorali hija kompetenza tal-
Istati Membri; JINNOTA li I-partecipazzjoni fl-elezzjonijiet tal-Parlament Ewropew ta'

madwar hamsin fil-mija tista' tittejjeb ghac-cittadini kollha.

JENFASIZZA li l-votazzjoni fl-elezzjonijiet u r-referenda hija triq fundamentali li permezz
taghha ¢-cittadini jezercitaw il-vu¢i demokratika taghhom, ikkomplementata minn
opportunitajiet sinifikattivi biex jippartecipaw fit-tehid ta' decizjonijiet demokratici bejn 1-

elezzjonijiet u jinfluwenzawhom.

JISSOTTOLINIJA li I-fidu¢ja tac-¢ittadini fl-istituzzjonijiet pubbli¢i hija essenzjali ghall-bini
ta' demokraziji reziljenti; JISHAQ li tali fiducja tissahhah meta 1-awtoritajiet jagixxu b'mod
trasparenti u responsabbli u bbazat fuq l-evidenza, u meta ¢-¢ittadini jinghataw feedback ¢ar

dwar kif il-partecipazzjoni taghhom tkun tqieset fit-tehid tad-decizjonijiet.

JESPRIMI THASSIB li persuni f'sitwazzjonijiet vulnerabbli u emarginati jistghu
jesperjenzaw riskji sproporzjonati ta' dizimpenn politiku u nuqqas ta' fiduc¢ja fit-tehid ta'
decizjonijiet pubbli¢i; u IRRIKONOXXI li sens ta' rapprezentanza politika mnaqqsa huwa

sfida wiesgha tas-socjeta.

JISHAQ fuq il-htiega ta' inizjattivi biex tissahhah ir-reziljenza demokratika u jitnehhew I-
ostakli strutturali ghall-parte¢ipazzjoni demokratika u l-involviment ¢iviku, li jistghu
jaffettwaw b'mod partikolari lil ¢erti gruppi. JIRRIKONOXXT li partecipazzjoni inkluziva,
diversa u sinifikattiva fil-hajja kulturali u komunitarja tista' tikkontribwixxi ghall-koezjoni

socjali u r-reziljenza demokratika.

JISSOTTOLINJA I-htiega li jigu indirizzati 1-ostakli specifi¢i ghall-involviment ¢iviku inkluz
dawk li jitilqu kmieni mill-edukazzjoni u t-tahrig, dawk barra mill-edukazzjoni, impjieg jew
tahrig (NEETSs); u persuni b'dizabbilta; JISSOTTOLINJA l-importanza tal-glieda kontra 1-
abbuz, il-fastidju u t-theddid diretti lejn dawk attivi fil-hajja pubblika. ITENNI li dawn I-
isforzi jridu jirrispettaw bis-shih id-drittijiet fundamentali u ma jridux irazznu I-kritika
legittima, id-dibattitu politiku jew is-sorveljanza demokratika. JILQA' t-thabbira mill-
Kummissjoni ta' Rakkomandazzjoni u Gwida tal-ahjar prattiki biex jappoggaw lill-Istati

Membri biex tigi zgurata ahjar is-sikurezza tal-kandidati politi¢i u tar-rapprezentanti eletti.

16.

JIRRIKONOXXT li I-partecipazzjoni tan-nisa u l-irgiel hija indispensabbli ghall-
partec¢ipazzjoni demokratika inkluziva u li n-nisa jibqghu sottorapprezentati f'pozizzjonijiet ta'
tmexxija politika u jkomplu jiffaccaw ostakli ghall-partecipazzjoni shiha, ugwali u effettiva
taghhom fil-hajja politika u dik pubblika; JIRRIKONOXXI li I-promozzjoni tal-ugwaljanza
bejn il-generi hija essenzjali biex jigu zgurati processi ta' tehid ta' decizjonijiet gusti, effettivi

u demokrati¢i; u t-tishih tar-reziljenza tas-soc¢jeta u tal-komunita.

Ild-dimensjoni Ewropea tal-partecipazzjoni inkluZiva

17.

18.

19.

JIRRIKONOXXT i I-Istati Membri ghandhom il-potenzjal li jibbenefikaw minn azzjoni aktar
ikkoordinata fil-livell tal-UE biex jinkoraggixxu l-involviment politiku mill-gdid filwaqt li
jigu rispettati bis-shih il-kompetenzi, ir-responsabbiltajiet u I-prerogattivi tal-Istati Membri.
JILQA' I-inizjattivi kooperattivi, bhall-Forum ta' Vjenna ghad-Drittijiet Fundamentali u d-

Demokrazija.

JINNOTA 1i minbarra l-arrikkiment tat-tehid ta' decizjonijiet pubbli¢i, il-processi ta'
demokrazija deliberattiva jistghu jinvolvu mill-gdid li¢-¢ittadini meta dawn il-processi jkunu
jikkumplementaw l-elezzjonijiet, imfassla u implimentati kif xieraq, u bbazati fuq
metodologija trasparenti u fuq kampjun genwinament rapprezentattiv tac-cCittadini.
JIRRIKONOXXT li I-partecipanti fl-assemblej tac-¢ittadini, fil-panels partecipattivi, fl-
ibbagitjar partecipattiv u fid-djalogi kulturali u komunitarji jirrappurtaw b'mod konsistenti
gharfien politiku akbar, awtonomizzazzjoni percepita msahha u aktar inklinazzjoni biex
jinvolvu ruhhom fi processi demokrati¢i. INNOTA B'SODISFAZZJON li l-esperjenza
f'diversi Stati Membri turi I-valur li tali ezercizzji jitwettqu regolarment u fil-livelli
nazzjonali, regjonali u lokali, u I-potenzjal tas-servizzi tad-demokrazija elettronika li
jappoggaw dawn I-ghodod!!. INKORAGGIXXI lill-Istati Membri jikkunsidraw inizjattivi
simili.

JILQA' l-isforzi biex tigi appoggata 1-partecipazzjoni tal-pajjizi kandidati u tal-kandidati
potenzjali f'inizjattivi Ewropej li jippromwovu l-parte¢ipazzjoni demokratika inkluziva u r-
reziljenza tas-soc¢jeta u tal-komunita, inkluz l-asso¢jazzjoni maé-Centru Ewropew ghar-

Reziljenza Demokratika.

11

Dikjarazzjoni Kongunta tal-Parlament Ewropew, tal-Kunsill u tal-Kummissjoni Ewropea
dwar il-Konferenza dwar il-Gejjieni tal-Ewropa L-involviment ma¢-¢ittadini ghad-
demokrazija — Il-bini ta' Ewropa aktar reziljenti 2021/C 91 1/01

Qafas ghal partecipazzjoni demokratika inkluziva

20.

21.

22.

23.

24.

ITENNI li l-edukazzjoni ghac¢-¢ittadinanza demokratika tikkontribwixxi ghar-reziljenza fit-tul
tal-Ewropa, spec¢jalment fi zminijiet ta' krizi; JISHAQ fuq I-importanza taghha fit-tishih attiv
tal-hsieb kritiku, u fit-trawwim tal-valuri demokrati¢i u d-drittijiet tal-bniedem fil-livelli
kollha tal-edukazzjoni u t-tipi kollha ta' taghlim. JENFASIZZA wkoll fuq l-importanza tal-
litterizmu fl-immagni, dak digitali u dak fil-media u l-awtonomizzazzjoni ta' ¢ittadini ta' kull
eta spec¢jalment iz-zghazagh biex jithmu I-funzjonament u l-impatt tat-teknologiji digitali,

inkluz l-algoritmi u I-IA.

JISSOTTOLINJA l-importanza tal-promozzjoni ta' ambjent abilitanti ghas-soc¢jeta ¢ivili u
spazju ¢iviku trasparenti u l-inkoraggiment ta' djalogu miftuh, regolari u trasparenti mac-
¢ittadini u l-organizzazzjonijiet tas-socjeta civili; JISHAQ li l-atturi tas-soc¢jeta ¢ivili
ghandhom ikunu jistghu joperaw liberament, b'mod sikur u indipendenti, hielsa minn

interferenza bla bzonn.

JENFASIZZA 1i konsultazzjonijiet pubbli¢i sinifikattivi, inkluzivi u trasparenti u 1-
parte¢ipazzjoni tac-¢ittadini fit-tfassil tal-politika pubblika jistghu jarrikkixxu t-tehid tad-

decizjonijiet.

IFAKKAR li t-tishih tal-partecipazzjoni demokratika inkluziva jirrikjedi approc¢ ta' gvern
shih, li jinvolvi lill-awtoritajiet fil-livelli kollha, kif ukoll involviment inkluziv mis-so¢jeta

kollha mal-partijiet ikkoncernati rilevanti kollha tas-socjeta ¢ivili.

JIRRIKONOXXI r-rwol importanti tal-awtoritajiet lokali u regjonali biex il-processi
demokratic¢i jingiebu qrib i¢-¢ittadini; u JILQA' I-kontribut taghhom fil-livell istituzzjonali
Ewropew, b'mod partikolari permezz tal-Kumitat tar-Regjuni, f’konformita mat-Trattati u I-
princ¢ipju tas-sussidjarjeta; JIRRIKONOXXI i t-tkabbir u I-prosperita tal-Unjoni Ewropea
kollha kemm hi jistghu jikkontribwixxu ghall-partecipazzjoni tac-¢ittadini Ewrope;j fil-
processi demokrati¢i u b'hekk ghar-reziljenza demokratika. JENFASIZZA, f'dan il-kuntest, ir-
rwol fundamentali tal-politiki ta' koezjoni u komuni fil-livell tal-Unjont li jfittxu li jsahhu r-

rabta bejn il-komunitajiet u s-socjeta.

25.

26.

27.

28.

JISSOTTOLINIJA l-importanza tal-ac¢ess ghal media tal-ahbarijiet indipendenti u pluralistika,
inkluz il-media regjonali u lokali; IFAKKAR fil-valur ta' appogg finanzjarju trasparenti u
pubblikament responsabbli fil-livelli kollha ghar-rappurtar tal-ahbarijiet lil udjenzi li
mhumiex moqdija bizzejjed u r-rappurtar tal-interess pubbliku, inkluz dwar kwistjonijiet
lokali, b'rispett shih tal-indipendenza editorjali; IFAKKAR fil-htiega li tigi Zgurata t-
trasparenza tas-sjieda tal-media u li jigi protett il-gurnalizmu ta' interess pubbliku f'konformita
mal-Att Ewropew dwar il-Liberta tal-Media; u JISHAQ fuq l-importanza li jitrawwem 1-
access ghal informazzjoni affidabbli, b'mod partikolari fl-ambjent digitali, ghal kulhadd mal-
Unjoni kollha, bhal permezz ta' kwalunkwe revizjoni li jmiss tad-Direttiva dwar is-Servizzi

tal-Media Awdjoviziva (AVMSD) u sorsi sostenibbli ta' finanzjament.

JINKORAGGIXXI lill-Kummissjoni u lill-Istati Membri jrawmu ambjent tal-media hieles u
pluralistiku, u b'hekk jissalvagwardaw 1-access ghal informazzjoni affidabbli u djalogu
demokratiku, u jizguraw finanzjament tal-UE biex jappoggaw inizjattivi rilevanti tal-media,

minghajr pregudizzju ghan-negozjati tal-QFP li ghaddejjin bhalissa.

JINKORAGGIXXI lill-Istati Membri jsahhu l-isforzi biex irawmu kundizzjonijiet sikuri,
inkluzivi u abilitanti ghall-involviment demokratiku ghal kulhadd, jindirizzaw l-ostakli u
Jippromwovu l-ugwaljanza bejn il-generi u l-partecipazzjoni u t-tmexxija shah, ugwali u

sinifikattivi tan-nisa fil-hajja politika u dik pubblika.

JINKORAGGIXXI I-iskambju ta' informazzjoni u I-ahjar prattiki fost 1-Istati Membri
permezz tan-network tal-awtoritajiet nazzjonali dwar il-parte¢ipazzjoni ta¢-c¢ittadini msahhah
mill-Kummissjoni f1-2026, li jista' jassisti lill-Istati Membri fuq bazi volontarja biex
jiskambjaw u jizviluppaw ghodod, metodologiji u ogfsa ta' bini tal-kapacita komuni biex
tissahhah ir-reziljenza tas-so¢jeta u tal-komunita. JINKORAGGIXXI lill-Istati Membri
jrawmu ¢-¢ittadinanza attiva u I-koezjoni socjali billi jappoggaw inizjattivi volontarji tal-
komunita, 1-edukazzjoni ¢ivika, u programmi ta' litterizmu fil-media, u billi jippromwovu I-
kooperazzjoni mal-partijiet ikkoncernati lokali rilevanti, l-istituzzjonijiet edukattivi, kulturali

u tal-wirt, u l-organizzazzjonijiet tas-socjeta civili.

29.

30.

31.

JISTIEDEN lill-Kummissjoni tassisti lill-Istati Membri biex jiechdu azzjonijiet volontarji
addizzjonali biex jinvolvu liz-zghazagh, b'mod partikolari dawk barra mill-edukazzjoni,

impjieg jew tahrig (NEETSs), filwaqt li jisfruttaw l-ahjar prattiki minn madwar 1-Istati Membri.

JAPPELLA lill-Kummissjoni biex tippromwovi l-uzu shih tal-istrumenti ta' finanzjament
ezistenti tal-UE biex tappogga, inkluz permezz ta' appogg tekniku, inizjattivi ghal
demokrazija partecipattiva mfassla biex jiffacilitaw I-inkluzjoni ta¢-¢ittadini kollha, inkluz
ghal dawk 1i gqed jiffaccaw ostakli so¢joekonomici, f'konformita mar-regoli rispettivi taghhom

u fi hdan ir-rizorsi finanzjarji disponibbli.

JISTIEDEN lill-Kummissjoni tintegra, minghajr pregudizzju ghan-negozjati li ghaddejjin
dwar l-oqfsa finanzjarji futuri u l-ezitu taghhom, mekkanizmi ta' demokrazija partec¢ipattiva
ma' programmi ta' litterizmu digitali, fil-media u fl-IA, filwaqt li tiffoka, fost 1-ohrajn, fuq I-
uzu u l-uzu hazin tal-Intelligenza Artificjali (IA), u tippromwovi l-edukazzjoni ghac-
¢ittadinanza demokratika, filwaqt 1i tenfasizza 1-ahjar prattiki fkampanji ta' sensibilizzazzjoni

pubblika u shubijiet transsettorjali.

Tishih tal-appogg ghall-involviment tas-socjeta civili

32.

33.

JIRRIKONOXXT li so¢jeta ¢ivili indipendenti, diversa u reziljenti, flimkien ma' inizjattivi
mmexxija mic-¢ittadini, tikkontribwixxi ghal kontrokontrolli demokratic¢i u reziljenza
demokratika, perezempju billi tikkontribwixxi ghall-isforzi ta' responsabbilta. JISHAQ fuq il-

beneficcju tat-tishih tal-partecipazzjoni genwina tas-socjeta civili fit-tfassil tal-politika.

JINNOTA I-htiega ta' finanzjament adegwat u sostenibbli ghas-so¢jeta ¢ivili; u JHEGGEG it-
tkomplija tal-isforzi biex jigu razzjonalizzati u ssimplifikati I-proc¢eduri amministrattivi biex
tittejjeb l-accessibbilta tal-flussi ta' finanzjament rilevanti tal-UE ghall-organizzazzjonijiet
eligibbli. IQIS 1i huwa importanti li jigi Zgurat li 1-informazzjoni dwar l-opportunitajiet ta'
finanzjament u I-inizjattivi konsultattivi tasal ghand 1-organizzazzjonijiet li joperaw fil-livell

lokali u regjonali, b'kunsiderazzjoni xierqa tal-prin¢ipju tas-sussidjarjeta.

34.

JISTIEDEN lill-Kummissjoni tizviluppa, fkooperazzjoni mill-qrib mal-Istati Membri,
mekkanizmi ta' finanzjament li jippromwovu involviment u promozzjoni sostnuti, fil-
programmi rilevanti ezistenti u minghajr ma tanti¢ipa n-negozjati li ghaddejjin dwar il-Qafas
Finanzjarju Pluriennali futur. JENFASIZZA 1i tista' ssir enfasi akbar fuq mizuri ta' tishih ta'
kapacitajiet, inkluz assistenza teknika, tahrig u appogg konsultattiv, biex tissahhah il-kapacita
tal-organizzazzjonijiet tas-socjeta ¢ivili li jaccessaw u jimmaniggjaw l-opportunitajiet ta'

finanzjament.

Segwitu ghall-adozzjoni tat-Tarka Ewropea ghad-Demokrazija

35.

36.

37.

38.

JILQA' t-thabbira tal-Kummissjoni fil-Komunikazzjoni taghha dwar Tarka Ewropea ghad-
Demokrazija ta' network imsahhah ta' awtoritajiet nazzjonali dwar il-parte¢ipazzjoni tac-
¢ittadini, Panel ta¢-Cittadini Ewropej dwar ir-reziljenza demokratika, Centru tat-Teknologija

Civika u djalogi dwar il-politika taz-zghazagh, bhad-Djalogu tal-UE maz-Zghazagh.

JISTIEDEN lill-Kummissjoni u lill-Istati Membri jqisu li 1-elementi mgajma f'dawn il-
konkluzjonijiet huma riflessi fil-hidma tal-ECDR, filwagqt li jikkumplementaw u mhux
jidduplikaw il-hidma tan-Network tal-awtoritajiet nazzjonali dwar il-partecipazzjoni tac-
¢ittadini; F'dan ir-rigward JINNOTA I-valur tal-iskambju volontarju ta' prattiki tajbin u
gharfien espert mal-partijiet ikkoncernati rilevanti kollha, b'rispett shih ghall-kompetenzi tal-

Istati Membri u I-prin¢ipju tas-sussidjarjeta.

JINKORAGGIXXI lill-Istati Membri jipprezentaw proposti ghal progetti lill-ECDR dwar il-
parte¢ipazzjoni demokratika inkluziva u l-involviment ta¢-¢ittadini kollha, abbazi tal-
esperjenza nazzjonali bi processi partecipattivi strutturati, b'rispett shih ghall-kompetenzi

nazzjonali u l-istrutturi istituzzjonali.

JILQA' l-istabbiliment tal-Forum Ministerjali annwali ta' livell gholi dwar it-Tarka Ewropea
ghad-Demokrazija bhala pjattaforma siewja biex jigu evalwati azzjonijiet rilevanti u tigi

ffacilitata I-kondivizjoni tal-ahjar prattiki, inkluz dwar l-involviment ta¢-¢ittadini.

39. JISHAAQ li t-Tarka Ewropea ghad-Demokrazija ser tirnexxi biss jekk tipprotegi I-valuri
komuni taghna u tappogga d-drittijiet fundamentali taghna. JENFASIZZA l-importanza li
tissahhah i1d-demokrazija lil hinn minn dawk i¢-¢ittadini li diga huma involuti; u
JISSOTTOLINJA i ¢-¢ittadini li jaraw lehinhom rifless fit-tehid tad-decizjonijiet huma

partecipanti aktar attivi fid-difiza tal-valuri kondivizi taghna u fit-tishih tad-demokrazija.

40. JISTIEDEN lill-Kummissjoni tqis dawn il-konkluzjonijiet fl-implimentazzjoni u l-izvilupp

ulterjuri tat-Tarka Ewropea ghad-Demokrazija.

41. JIMPENJA RUHU li jerga' lura regolarment ghall-kwistjoni tal-parte¢ipazzjoni demokratika

inkluziva u r-reziljenza tas-so¢jeta u tal-komunita.

